
Iliga Yesu gǝnëinu 
mamuḏiya, Rǝmwa 
raɽwato.  Rënŋu 
raṯa,  “Sëcu f-Iđia 
Gǝlëɽǝñi igi 
igubwamaya.  Na 
iŋu Igënǝñi 
egaŋǝranano.”  
Usila Gǝtǝɽe gǝ 
Rǝmwa girǝwuṯǝma 
nano garno alamam.



Taltal, Usila Gǝtǝɽe 
gǝ Rǝmwa gamamaṯo 
Yesu eđǝñwa.  Yesu 
gafo gafo gonto.



Yesu gaɽaŋo ŋorwaṯaŋa ñoman eređia 
marllon.  Ŋen iŋi ŋanṯa ṯa gënŋu gero 
gǝsa lalǝmǝn kwai kwai.  Yesu giđu 
nǝŋǝcoñǝṯe. 



Ađam Gǝtǝɽe gaṯa ṯa laŋge lǝmǝṯia lalo lafo lafo tu com.



Seṯan nǝyela ṯa ayinḏëci Yesu.  
Pǝnde ram yënŋu yirnḏëcu Aḏam 
na Awa ṯa alerṯe lǝnnaṯa Rǝmwa 
Ejǝnene y-Aḏan.  Na điñiđi yënŋu 
yabinḏëcia Yesu.



Seṯan yaɽǝwađaṯia 
yibirnḏëcia leđa ndǝ 
com Iđia gǝ Rǝmwa, 
Yesu.



Iɽǝldia nǝyaṯa,  “Ndǝ Aganŋa agǝɽo 
Iđia gǝ Rǝmwa, ŋgiṯu ŋwandra iŋi 
aŋiđǝni acǝba.”  Iɽǝldia yalǝŋeṯo ṯa 
Yesu gacoña.  Na com yalǝŋeṯo ṯa 
Iđia gǝ Rǝmwa gaɽǝwađaṯo ṯa aŋiđi 
ŋwandra acǝba.  Gaɽe Yesu ganna 
ŋen ŋiɽǝldia?



Ndo! Yesu gero gǝnna ŋen ŋiɽǝldia.  Orn, Gënŋu guɽǝbiṯu 
eŋen ŋǝɽwataŋa ŋ-Ole gǝ Rǝmwa ṯa.  “Eđa gaber gǝmǝṯia 
acǝbaga ikǝrǝŋ, orn olega pređ igi gǝmǝña igëñua yi 
Rǝmwa.”



Orn Seṯan nǝyemame Yesu nǝyemayeṯe irnuŋ goɽra 
Ursalim, egalekǝl alo isi leđa lukuđǝñiṯia Rǝmwa alo.  
Gaɽe iɽǝldia yonaṯa yibǝđiṯau tǝŋ?



Iɽǝldia nǝyaṯa,  “Ndǝ agǝɽo Iđia 
gǝ Rǝmwa, iɽu bǝɽan nalekǝl isi, 
ŋenŋanṯa ole gǝ Rǝmwa gabaṯa 
ṯa malaika yilëɽǝŋu yiđi 
ayǝŋarmoṯwe.”



Yesu nǝŋoɽǝbace ole nǝŋaṯa,  “Ndo!  Ŋen 
ŋawërđǝnu…ꞌÑerṯe ñagǝbirnḏëcia ELƎŊ 
RƎMWA, Rǝmwa erralo.ꞌ”



Iɽǝldia nǝyinḏëini tǝŋ.  Yënŋu yamamo 
Yesu irnuŋ nǝyemayaboṯwe ayen eđǝpe.



Nǝyarrǝŋëci Yesu ŋaɽrwa pređ 
ŋǝŋǝlǝŋe ŋalo, na iɽǝldia nǝyaṯa,  
“Igiđi eŋanace ŋaɽrwa pređ 
ŋǝŋǝlǝŋe ŋalo, ndǝ Aganŋa 
aguđǝñǝṯǝñe alo.” 



Yesu nǝŋǝlwëɽǝṯi Seṯan ṯa,  “Ŋgaṯǝñe nano ya Seṯan, 
ŋenŋanṯa ŋen ŋawërđǝnu ṯa…ꞌÑagiđi ñukuđǝñǝṯi ELƎŊ 
RƎMWA alo Rǝmwa erralo na Rënŋu ronto ñagiđi 
ñëbuŋǝṯiꞌ” 



Iɽǝldia nǝyiŋgiṯi Yesu 
iliga lǝtëfr.  Orn ŋen 
ŋǝnǝŋ ŋǝŋǝra kañ 
nǝŋǝfeṯe.  Rǝmwa 
rađwaṯo malaika 
nǝyela ṯa ayǝbǝɽe 
Yesuŋano Iđia 
Gǝlëɽǝŋu na 
ayǝmarmoṯwe –
Gënŋu igi gero 
gǝnnaṯa iɽǝldia. 



Liga Lǝbǝɽaŋǝno kañ lǝ Yesu

Đǝmwëđǝnia đëmǝnu eg Ole gǝ Rǝmwa, 
Ađam Gǝtǝɽe,

đënŋu đafo alo

Maṯṯa 4, Loka 4

“Đǝɽwata olega gǝlaɽǝŋa đananaiđia arere.”
Masmur 119:130



Nḏurṯu alo



Đǝmwëđǝnia iđi đ-Ađam Gǝtǝɽe đaɽwata eŋen ŋǝ Rǝmwa 
irri roɽra kañ irri riđǝndr na irri ronaṯa ṯa aganŋa ŋamalǝŋeṯe.

Rǝmwa ralǝŋeṯo ṯa nëndr lǝgiđr ŋen ŋǝcia, na ŋen iŋi rënŋu rëncu ṯa 
ŋeicia. Đakǝmia đǝŋen ŋǝcia fǝŋu ŋǝɽañ, orn Rǝmwa rëbwaŋaya kañ 

nǝṯia Rënŋu rađwaṯo Yesu, Iđia gǝlëɽǝŋu gonto, nǝŋela nǝŋayǝṯe iđuɽi ṯa 
aŋǝme đakǝmia đǝŋeicia ŋǝlaɽǝŋa.  Orn Yesu gatođo eŋǝɽañ nǝŋoɽǝbaṯe 

ekal yilëɽǝŋu elo!  Nǝṯia agiđi ndǝ agëŋǝnṯu Yesu na nǝŋameɽǝđe ṯa 
aŋaŋgëđëci ŋeicia pređ ŋǝlaɽǝŋa, Gënŋu giđi aŋiđi ṯia! Gënŋu giđi aŋela 

aŋǝfeṯe egare gǝlaɽǝŋa, na ñagiđi ñafeṯeldǝga bǝɽǝbǝte.

Agiđi ndǝ agëŋǝnṯu ŋen iŋi ṯa ŋaɽo đeṯǝm, agiđi ŋalwëɽǝṯi Rǝmwa ṯia:
Ya Elǝŋ Yesu, igënǝñi igëndu ŋen ṯa aganŋa agaɽo Rǝmwa, na ageṯo 

ṯa ŋaɽeṯe eđa ṯa ŋaye ŋenŋanṯa ŋeicia ŋǝlëɽǝñi, na điñiđi aganŋa agamǝṯo 
tǝŋ. Egaŋeɽǝđia ṯa ŋame đǝmǝṯia đǝlëɽǝñi na ŋañǝŋgëđëci ŋeicia pređ 
ŋǝlëɽǝñi, ŋenŋanṯa eɽǝwađaṯe yerṯe đǝmǝṯia đǝmajǝn eŋa, na lomanǝŋ 

yiđi yela alǝfeṯe bǝɽǝbǝte.  Amǝđaṯǝñe ṯa ermoṯwe ŋen ŋǝlaɽǝŋa 
na ṯa emǝṯe ŋenŋa ŋǝlaɽǝŋa ŋen ŋarno ŋere ŋǝta. Amin. 

Agri eg Ađam Gǝtǝɽe na ɽwatr Rǝmwara jaca jaca! Ewanna 3:16

